
B  O  S  N  A   I  H  E  R  C  E  G  O  V  I  N  A
FEDERACIJA    BOSNE   I   HERCEGOVINE
U  N  S  K  O - S  A  N  S  K  I    K A N T O N

OPĆINA  BOSANSKA  KRUPA
OPĆINSKI  NAČELNIK

Na osnovu  člana 45. Statuta općine Bosanska Krupa („Službeni glasnik općine Bosanska
Krupa“, broj 3/08) Općinski načelnik općine Bosanska Krupa, donosi:

P R O G R A M R A D A
OPĆINSKOG NAČELNIKA ZA 2013.GODINU

I   Uvod

Osnovni zadaci i aktivnosti koji su obuhvaćeni Programom rada za 2013. godinu, za nosioca
izvršne vlasti općine, Općinskog načelnika, su oni koji proističu iz Ustava, zakona i Statuta općine
Bosanska Krupa.

Postulati postupanja Općinskog načelnika zasnovani su prije svega na obavljanju poslova iz
okvira lokalne samouprave definisane prije svega Zakonom o lokalnoj samoupravi Unsko-sanskog
kantona, izvršavanje zakona i sprovođenje općinskih odluka i smjernica Općinskog vijeća,
neophodne saradnje općinskih službi sa Općinskim vijećem, sa višim nivoima vlasti, sa
ombudsmenima, sa međunarodnim institucijama i organizacijama kao i sa drugim institucijama,
organzacijama, udruženjima i građanima.
Po svom karakteru, ovo je planski akt, što znači  da  će se sve aktivnosti koje budu predmet ovog
akta predvidjeti, te da će njihova realizacija zavisiti od objektivnih okolnosti koje budu prisutne u
datom momentu. Dosadašnja praksa je pokazala da su se programske aktivnosti u najvećem
procentu i realizirale onako kako su i planirane, a što će biti jedan od osnovnih ciljeva i ovog
Programa.

II Lokalna uprava

Program općinskog načelnika obuhvata najvažnije zadatke općinskih službi koji su od općeg
ili zajedničkog interesa pojedinih kategorija građana i njihovih asocijacija, mjesnih zajednica i
lokalnog biznisa, na kojima će se načelnik zajedno sa svojim saradnicima neposredno angažovati.

U tom smislu, aktivnosti Općinskog načelnika i Jedinstvenog općinskog organa uprave
Općine Bosanska Krupa bit će neophodno usmjereni u sljedećem pravcima:

U okviru ovog plana aktivnosti za 2013. godinu radit će se na završetku započetih i
otpočinjenju novih aktivnosti koje su direktno vezane na rad Općine, kao jedinice lokalne
samouprave. Nastavit  će se proces jačanja lokalne zajednice i to naročito kroz efikasan rad mjesnih
zajednica i Savjeta mjesnih zajednica, gdje se najbolje mogu uočiti svi problemi koji se tiču građana
naše Općine, kao i inicirati njihovo efikasno rješavanje.

Kao logična posljedica prethodnog, i kao prioritetan cilj ove, kao i prethodne dvije godine, bit
će stvaranje još efikasnije uprave – uprave koja će omogućiti zadovoljavanje osnovnih potreba
građana i rješavanje njihovih pojedinačnih zahtjeva, i to prije svega, svojim profesionalnim, stručnim
i odgovornim angažmanom.

U 2013. godini nastavit  će se sa aktivnostima praćenja racionalnog i efikasnog
funkcionisanja jedinstvenog općinskog organa uprave i to kroz analizu sistematizovanih radnih
mjesta, kao i preispitivanje postojeće organizacije općinskih službi, što je naš stalan i kontinuiran
zadatak.

U narednoj godini nastavit ćemo sa dogradnjom, upotpunjavanjem, otklanjanjem slabosti i
poboljšanjem elektronske uprave, koja će nam omogućiti proširenje informatizacije na ostale
institucije lokalne zajednice.

Pored poslova propisanih Ustavom, zakonom, Statutom i drugim propisima u cilju unapređenja
funkcionisanja općinske uprave, aktivnosti će biti usmjerene na:

- nastavku izrade baze podataka geografsko-informacionog sistema (GIS-a) što će omogućiti
kvalitetno povezivanje svih postojećih baza podataka sa prostornim podacima. Ova baza
podataka će biti osnov za kvalitetnu izradu i doradu prostorno planske dokumentacije.
Također, koristeći bazu prostornih podataka sa već uspostavljenim dijelovima informacionog
sistema i definisanim procesnim registrima, vidno će se skratiti rokovi  rješavanja zahtjeva
stranaka. U oblasti katastra poduzet ćemo sve mjere i radnje u cilju uspostave zemljišnih
knjiga za područje općine.

- raditi na izradi projektnih aplikacija i aplicirati prema međunarodnim organizacijama i
donatorima, u cilju obezbjeđenja finansijskih sredstava za realizaciju projekata.

- nastaviti sa unapređenjem već efektivne, efikasne, odgovarajuće i odgovorne općinske
uprave prilagođene potrebama građana i poslovnih subjekata;

- kontinuirano raditi na poboljšanju u organizaciji i funkcionisanju općinske uprave u skladu sa
evropskim standardima;

- nastaviti sa primjenom programa štednje u organima uprave i drugim institucijama i organima
koji se finansiraju iz budžeta općine;

- raditi na poboljšanju transparentnosti i protoku informacija unutar administracije i prema
građanima i poslovnim subjektima;

- raditi na stručnom osposobljavanju i usavršavanju uposlenika;
- voditi aktivnosti na aktivnijem uključivanju građana u odlučivanje;
- omogućiti građanima i pravnim licima da što efikasnije i jednostavnije ostvaruju svoja prava i

izvršavaju svoje obaveze;
- snimiti stanje na svim mjestima sa kojih se građani opslužuju i predložiti mjere za poboljšanje

tog servisa;
- definisati koordinaciju općinskim inspekcijama i inspekcije učiniti efikasnijim,
- posebnu pažnju posvetiti pitanju komunalne oblasti za što je pored donesenih Odluka,

Programa i Pravilnika neophodna dosljedna primjena i pojačan svaki vid nadzora, a posebno
putem komunalnog inspektora i komunalnih redara;

- raditi na obezbjeđenju značajnih sredstava od viših nivoa vlasti na privođenju kraju aktivnosti
u cilju izgradnje nove i revitalizacije postojeće infrastrukture.

- sve javne, zelene i rekreativne površine kontinuirano održavati i uređivati sve druge zelene
površine.

- u saradnji sa općinama Kantona iznalaziti rješenje problema pasa lutalica,
- u oblasti rekonstrukcije puteva nastaviti započete projekte rekonstrukcije puteva, kao i

izgradnji i rekonstrukciji novih putnih pravaca u skladu sa Programom kapitalnih investicija;
- uvažavajući svu problematiku u oblasti imovinsko-pravnih poslova i katastra zemljišta

neophodna je maksimalna aktivnost općinskih Službi, takođe se očekuje velika aktivnost na
rješavanju imovinsko-pravnih problema;

- nastavak aktivnosti na uspostavi katastra nekretnina i katastra podzemnih instalacija za dio
općine gdje je novi premjer stupio na snagu;

- shodno odredbama Statuta Općine vršiti nadzor nad radom mjesnih zajednica i javnih
ustanova;

- praćenje stanja priprema za zaštitu i spašavanje od prirodnih i drugih nesreća na području
općine i preduzimanje pravilne, stručne, efikasne i blagovremene primjene zakona i drugih
propisa i akata;

- kontinuirana koordinacija sa Uredom BHMAC-a, predlaganje i praćenje projekata
deminiranja, tehničkog izviđanja i trajnog obilježavanja rizičnih površina od mina na području
općine;

- prikupljanje podataka o kontaminiranim površinama od mina, obrada podataka i
kandidovanje projekata za obilježavanje i deminiranja nadležnim institucijama,

- koordinacija i pomoć mjesnim zajednicama, preduzećima i drugim pravnim licima u
organizovanju i planiranju zaštite i spašavanja ljudi i materijalnih dobara od prirodnih i drugih
nesreća;

- praćenje klimatoloških prilika na području općine (mjerenje temperaturne vrijednosti zraka,
praćenje vodostaja svih rijeka, snježnog pokrivača itd;

- praćenje pojava klizišta, evidentiranje novih i predlaganje preventivnih mjera za zaštitu i
spašavanje ljudi i materijalnih dobara.

- osigurati izvršavanje i drugih poslova u skladu sa zakonom.

Programske aktivnosti, kroz realizaciju Budžeta za 2013. godinu, Plana kapitalnih investicija i
drugih izvora finansiranja, imaće prvenstveno razvojni karakter, kroz fokusiranje na kapitalne i
infrastrukturne projekte, ali će zadržati i socijalni karakter u najširem smislu, jer su svi socijalni
programi iz 2012. godine će se zadržati. Razvojni koncept jasno predstavlja opredjeljenost ka
ulaganjima u kapitalne investicije, unaprjeđenje komunalne infrastrukture i ostvarivanje strateških
ciljeva.

I u narednoj godini aktivnosti će bit usmjerene na provedbi propisa iz svih oblasti iz
djelokruga rada organa uprave i službi za upravu općine od kojih prije svega i dalje mislimo na
provedbu zakona preko kojih građani najviše rješavaju svoje životne probleme. Raditi na stručnom
osposobljavanju i usavršavanju uposlenika.

Maksimalnu pažnju i dalje ćemo posvetiti budžetskoj disciplini, te transparentnosti rada
organa uprave u svim vidovima. Nastavit ćemo stvarati uslove za podizanje finansijske discipline na
veći nivo, te iznalaziti i druge mogućnosti koje mogu doprinijeti stabilizaciji finasijskog stanja.
Općinski načelnik će u skladu sa svojim nadležnostima i ovlaštenjima, kao naredbodavca izvršenja
budžeta Općine za 2013. godinu, preduzimati i dalje sve aktivnosti u cilju praćenja, ostvarenja i
zakonitog trošenja budžeta, redovno izvještavati Općinsko vijeće, te na zakonom propisan način po
unaprijed definisanim pravilima kontrolisati i usmjeravati kako budžetsku potrošnju tako i svih
dijelova lokalne uprave. Aktivnosti uspostavljanja sistema kontrole finansijskog poslovanja Općine
privest će se kraju, tako da će u ovoj godini, otpočeti postupak prelaska na trezorsko poslovanje.

Dugoročna strategija razvoja općine Bosanska Krupa za periodu 2011. - 2020. godina kao
strateški dokumenat razvoja zahtjeva od Općinskog načelnika da posveti maksimalnu pažnju da u
skladu sa Programom i planom učešća općine Bosanska Krupa utvrđenim od strane Općinskog
vijeća nastavi realizovati planirane ideje.

Kako je Općinski načelnik zajedno sa službama u najvećoj mjeri predlagač akta iz Programa
rada Općinskog vijeća Bosanska Krupa, to ćemo aktivnosti usmjeriti da pravovremeno i maksimalno
efikasno pripremimo predmetne materijale, kako bi se isti u najvećoj mjeri izvršili. Naravno, pored
planiranih aktivnosti u ovom segmentu, Općinsko vijeće će biti u prilici da razmatra i nove
normativne i druge akte za čijom izradom se pojavi potreba, a što u ovom momentu nije moguće
planirati.

II  Lokalni razvoj, privreda i poljoprivreda

Programske aktivnosti usmjerene su ka poboljšanju ukupnog ambijenta za dalji privredni
razvoj i normalno djelovanje privrednih i drugih subjekata i bolji život građana, te njihovo učešće u
donošenju svih odluka vlasti za koje su neposrednom zainteresovani.

Prije svega, nastavit ćemo sa aktivnostima na stvaranju povoljnog ambijenta za ulaganja
investitora i time pokušati ublažiti eventualne negativne refleksije iz okruženja.

1. intenzivirati ulaganja na realizaciji Poslovne zone „Pilana“, radi obezbjeđenja uslova za
dodjelu neizgrađenog građevinskog zemljišta u svrhu građenja, davanja u zakup ili
prodaje,

2. nastaviti  postupak i procedure izmjene Prostorno - planske dokumentacije, kao i ostale
aktivnosti u vezi sa prostornim planiranjem;

3. kandidovati prema višim nivoima vlasti i međunarodnim institucijama sve kapitalne
projekte iz Programa kapitalnih investicija općine Bosanska Krupa 2011.-2015.godne u
skladu sa odlukama Koordinacionog tima.

4. aktivno raditi na programu razvoja turizma i korištenje turističkih potencijala,
5. analizirati stanje poljoprivrede na području općine i sagledati mogućnost daljeg razvoja;
6. rješavati problem zapošljavanja kroz Program mjera za poticaj zapošljavanja i održavanja

više stope zaposlenosti, kojim su definisane pojedinačne poticajne mjere i to:
- Program javnih radova čiji je cilj angažovanje najugroženijih kategorija nezaposlenih

lica sa evidencije nezaposlenih uz naknadu, a u svrhu izvršavanja poslova od šireg
društvenog interesa i to u oblastima uređenja okoline, izgradnje infrastrukture, te
socijalne zaštite.

- Program sufinansiranja zapošljavanja pripravnika i volontera VSS, VŠS, SSS čiji je
cilj, kao i proteklih godina, pružiti mogućnost zapošljavanja i osposobljavanja mladih
osoba bez radnog iskustva za samostalan rad u struci, odnosno obavljanje
pripravničkog i volonterskog staža.

- Program nabavke plastenika i obuke za samozapošljavanje kojim nastavljamo sa
dosadašnjom dobrom praksom nabavke i dodjele plastenika nezaposlenim osobama.
Osnovni cilj ovog programa je poticaj osoba da na svom imanju pokrenu plasteničku
proizvodnju, razvoj i stimulisanje iste. Pored nabavke i dodjele plastenika, ovaj
program obuhvata obuku i savjetovanje početnika u plasteničkoj proizvodnji.

7. raditi na zaštiti domaćih autohtonih proizvoda, brendirati ih, te medijski promicati kroz
javne programe, manifestacije preko reklamnih kampanja kupujmo kvalitetno – kupujmo
naše.

III Obrazovanje, sport, kultura, mladi i nvo sektor

 Obrazovanje

Pratiti rad i aktivnosti u osnovnim školama i srednjim školama, uz pružanje svih mogućih vidova
pomoći u organizaciji rada i drugim vidovima aktivnosti ovih ustanova.

Predškolsko obrazovanje
 obezbijediti prostor za rad isturenog odjeljenja JU „Dječije obdanište i dom učenika“

Bosanska Krupa u mjesnoj zajednici Krupa II (Krčana – Hodžinac),
 zalagati se za otvaranje novih grupa u vrtićima za djecu s posebnim potrebama,
 zalagati se za uvođenje programa učenja stranog jezika na početnom stepenu i programa

učenja osnova informatičke pismenosti.

Osnovno obrazovanje
 nastaviti sa izgradnjom sportskih igrališta uz objekte centralnih i područnih škola,
 poticati i stimulisati nastavnike na rad u slobodnim aktivnostima,
 podizati nivo opremljenosti škola,
 nastaviti sa informatizacijom škola,
 nastaviti sufinansirati prijevoz učenika,
 nastaviti sa realizacijom projekta podjele besplatnih udžbenika za učenike iz socijalno

ugroženih porodica,
 nastaviti sa izgradnjom, rekonstrukcijom, adaptacijom školskih objekata, te održavanjem

postojećih,
 izgradnja centralnog grijanja i objektu Osnovne škole „Jezerski“ i objektu područne škole

Mahmić Selo,
 podržavati kulturnu djelatnost škola.

Srednje obrazovanje
 u saradnji sa menadžmentom MSŠ „Safet Krupić“ i Ministarstvom obrazovanja, nauke,

kulture i sporta uvesti nova usmjerenja u ovoj školskoj ustanovi,
 osigurati stipendiranje i stimulisanje obrazovanja učenika,
 nastaviti sufinansirati prijevoz učenika,
 podržavati javnu i kulturnu djelatnost škola i stimulisati njihovu saradnju sa mjesnim

zajednicama i općinom.

 Sport

- u skladu sa nadležnostima, nastaviti pružanje podrške sportskim kolektivima i masovnom
sportu kao veoma značajnoj oblasti društvenog života ,

- nastaviti pružanje podrške sportskim klubovima i razvoju masovnog sporta kao veoma
značajnoj oblasti društvenog života,

- nastaviti sa izgradnjom dječijih igrališta u gradu i mjesnim zajednicama,
- nastaviti sa podržavanjem sportske rekreacije građana, školskog sporta i sportsko-

rekreativnih takmičenja, turnira i manifestacija,
- raditi na izgradnji sportske infrastrukture kroz sanaciju i adaptaciju postojećih i izgradnju

novih sportskih objekata, dječijih igrališta i terena za male sportove.

 Kultura

- nastaviti sa podržavanjem kulturnog stvaralaštva na području općine i kulturno-umjetničkih
društava;

- definisati način korištenja prostora Doma kulture i njegovu kulturnu misiju;
- oragnizovati prigodno obilježavanje državnih praznika i drugih datuma koji su od značaja za

Bosnu i Hercegovinu, Federaciju Bosne i Hercegovine, Unsko-sanski kanton i Općinu
Bosanska Krupa;

- u skladu s finansijskim mogućnostima pomagati manifestacije koje se organizuju na prostoru
naše općine u svim mjesnim zajednicama;

- organizovati i druge javne i kulturne manifestacije.

 Mladi i NVO sektor

- provoditi Program mjera za poticaj zapošljavanja i održavanja više stope zaposlenosti,
- nastaviti podržavati udruženja koja okupljaju mlade,
- podržavati pojedince i afirmativne manifestacije koje okupljaju mlade,

- pri Kabinetu formirati savjet za mlade koji će kao radno tijelo raditi na utvrđivanju sadržaja i
smjernica, te priprema prijedloga  i programa vezanih za mlade, pratiti, ocjenjivati i davati
mišljenja o izvršenju strategije mladih, te inicirati izmjene i dopune,

- organizovati aktivnosti koje će okupljati mlade: druženje kroz čišćenje i uređenje grada,
koncertne aktivnost, predstave, turnire, javne radove i slične aktivnosti,

- nastaviti sa podržavanjem projekata mladih, sportskih klubova, KUD-ova i svih udruženja
koja okupljaju mlade,

- zajedno sa mladima ću biti organizator sportskih takmičenja, koncerata za mlade i sponzor
njihovih aktivnosti (izložbe, revije, omladinska poduzetništva i slično),

- okončati izradu Strategije mladih,
- realizovati projekt Omladinske banke,
- nastaviti sa aktivnostima unapređenja partnerskih odnosa između lokalne vlasti i civilnog

društva,
- podržavati programe nevladinog sektora i humanitarnih  organizacija,
- nastaviti sa obezbjeđenjem prostornih uslova za rad udruženja koja imaju neuslovne

prostorije ili ih nemaju nikako,
- u saradnji sa nadležnim institucijama raditi na prevenciji od upotrebe narkotika i opojnih

sredstava.

IV    Zdravstvo i civilno društvo

 Zdravstvo

U svrhu poboljšanja zdravstvene zaštite stanovništva u saradnji sa Ministarstvom zdravstva i
socijalne politike USK-a i menadžementom ZU „Dom zdravlja“ Bosanska Krupa raditi na:

 poboljšanju kvalitete rada,
 snimiti stanje objekata u kojima su smještene ambulante.

 Penzioneri

Na lokalnom nivou u saradnji sa Udruženjem penzionera, voditi aktivnosti na brizi o
penzionerima kroz zagovaranje njihovih prava. Zalagat se za pružanje adekvatnih stomatoloških
usluga u Doma zdravlja.

U saradnji sa JU „Centar za socijalni rad“ Bosanska Krupa i Udruženjem penzionera iz
Bosanske Krupe, a u cilju pomoći penzionerima, kao i ranijih godina, socijalno ugroženim
penzionerima dodjeljivati jednokratne pomoći za nabavku ogrjeva, prehrane i drugih nužnih potreba.

 Boračka populacija

 nastaviti aktivno raditi na implementaciji Zakona o dopunskim pravima branilaca i članova
njihovih porodica i Odluke o pravu na oslobađanje od obaveze plaćanja taksa i naknada za
branioce i članove njihovih porodica,

 raditi na ujedinjenju boračkih udruženja,
 pomagati rad udruženja,
 pomagati rješavanje stambenih potreba najugroženijih,
 i dalje omogućavati korištenje općinskih prostorija bez naknade za nesmetan rad i

funkcionisanje udruženja,
 organizovati aktivnosti koje će okupljati ovu populaciju.

V Kapitalni projekti i infrastruktura

U 2013. godini planira se:

1. nastavak radova na izgradnji infrastrukture u Poslovnoj zoni „Pilana“,
2. izgradnja sekundarne vodovodne mreže u mjesnim zajednicama Jezerski, Pištaline,

Mahmić Selo i dio Ljusine,
3. nastavak radova na izgradnji vodovoda za podgrmečka naselja,
4. završetak radova i puštanje u funkciju vodovoda Vrletnica
5. nastavak radova na projektu regulacije potoka Kalender sa izgradnjom fekalnih kolektora,
6. nastavak radova na izgradnji zgrade Gimnazije u Bosanskoj Krupi,
7. nastavak realizacije projekta odvodnje otpadnih voda u Bosanskoj Krupi,
8. nastaviti započete projekte rekonstrukcije puteva, kao i izgradnji i rekonstrukciji novih putnih

pravaca u skladu sa Programom kapitalnih investicija,
9. izgradnja, rekonstrukcija, adaptacija školskih objekata i održavanje postojećih,
10. završetak radova sa uređenjem okoliša i izgradnjom igrališta kod objekta područne škole

„Tromeđa“,
11. nastavak aktivnosti na rješavanju problema zagrijavanja školskih objekata u osnovnim

školama „Jezerski“ i „Mahmić Selo“,
12. nastavak izgradnje javne rasvjete na području cijele općine,
13. nastavak izgradnje dječijih igrališta u gradu i mjesnim zajednicama,
14. nastavak ostalih započetih projekata.

Pored navedenog u 2013.godini aktivnosti će biti usmjerene na:

1. nastavak uređenja zelenih površina i opremanja mjesta za rekreaciju,
2. nastavak uređenja i održavanja parkova,
3. nastavak čišćenja i humusiranja obala naših rijeka, Une i Krušnice,
4. zaštita površinskih i podzemnih voda,
5. poticati korištenje obnovljivih izvora energije, veće energetske učinkovitosti,
6. zaštita prirodnih vrijednosti,
7. poticati ekološku poljoprivredu,
8. poticati eko-turizam.

Ovim programom želim izraziti apsulutno opredjeljenje izvršne vlasti za ubrzanim razvojem
općine Bosanska Krupa, te nastavku svih projekata od interesa za lokalnu zajednicu i u svakom
pogledu nastavak do sada uspješno realizovanih stavki predviđenih budžetom Općine.

VI Ostale aktivnosti

U skladu sa Odlukom o utvrđivanju značajnih datuma za općinu Bosanska Krupa:

- organizovati prigodno obilježavanje državnih praznika i drugih datuma koji su od značaja za
Bosnu i Hercegovinu, Federaciju Bosne i Hercegovine, Unsko-sanski kanton i Općinu
Bosanska Krupa,

- u skladu s finansijskim mogućnostima pomagati manifestacije koje se organizuju na prostoru
naše općine u svim mjesnim zajednicama,

- organizovati i druge javne i kulturne manifestacije.

Nastaviti saradnju sa općinama u okruženju, te putem kolegija Općinskih načelnika i Saveza
općina i gradova Federacije Bosne i Hercegovine, djelovati na poboljšanju uslova u lokalnim
zajednicama.

VII Zaključak

Uz navedeno, kao neophodnost u radu Općinskog načelnika, ovim programom se utvrđuje:

1. preduzimanje svih mogućih aktivnosti u cilju ostvarivanja maksimalno korektne saradnje sa
Općinskim vijećem, političkim partijama i u tom smislu transparentan rad i puna saradnja su
osnov za potpunu implementaciju projektovanih zadataka;

2. uzeti aktivno učešće u radu Saveza gradova i općina Federacije Bosne i Hercegovine, te
nastaviti saradnju sa drugim općinama kako u zemlji tako i u inostranstvu, te tražiti
parnterstvo i bratimljenje.

3. vršiti prijem građana kad god je to moguće, te pokušati jednom mjesečno provoditi aktivnosti
prijema građana uz prethodno obezbjeđenu punu angažiranost službi kod kojih se rješavaju
zahtjevi građana.

Uz sve naprijed izneseno mogu se definisati ciljevi politike za 2013.godinu:

1. unapređenje dostupnosti i kvalitete javnih usluga koje dobija krajnji korisnik,
2. na zakonom propisan način ugovaranje i izvođenje radova na većem broju projekata,
3. iskorištavanje svih raspoloživih izvora za realizaciju projekata, radi svrsishodnijeg i

efikasnijeg korištenja sredstava poreskih obveznika,
4. pronalaženje novih rješenja u izgradnji i održavanju infrastrukture, te na taj način povećanje

produktivnosti, racionalnog korištenja svih vidova javnih sredstava, odnosno stvaranje klime
zainteresovanosti privatnog sektora za ozbiljnije uključivanje u privredna i društvena
dešavanja,

5. racionalno korištenje javnih sredstava na dobrobit svih građana.

Osim navedenih i planiranih poslova, tokom 2013. godine svoje aktivnosti ću usmjeriti i na
ostala pitanja koja se nametnu kao posebno važna.

Općina Bosanska Krupa treba da nastavi svoj razvojni trend, koji je posljednjih godina
evidentno bilježi brži rast u odnosu na općine u okruženju. Područje općine postaje sve privlačnije
za biznis, rad, ali i život i perspektivu stanovnišva.

Obaveza svih nas je da radimo u interesu naše lokalne zajednice i da razvojni trend
nastavimo u budućnosti. Moramo istrajati u naporima da u godini koja je pred nama unaprijedimo
uslove života svim građanima, bez obzira da li žive na selu ili u gradu.  Učinimo te uslove
kvalitetnijim kroz ostvarenje naše vizije o prostorno zaokruženoj, infrastrukturno povezanoj, ekološki
čistoj, turistički privlačnoj i za život ugodnoj sredini.

Ako se zajednički potrudimo uspjeh neće izostati, a perspektiva je zagarantovana.

Donošenjem ovog Programa nosioci poslova iz ovog Programa Općinski načelnik, načelnici i
šefovi službi, šefovi Odjeljenja u službama općine Bosanska Krupa, državni službenici, namještenici
i zaposlenici snose punu odgovornost za realizaciju istog, te su odgovorni za blagovremene
pripreme svih materijala za izvršavanje ovog Programa, te Programa rada Općinskog vijeća.

Broj:_________________ /12 OPĆINSKI NAČELNIK
Bosanska Krupa,_____.2012.godine Armin Halitović

